Cerdd neu ateb cymydoges dlawd oedd yn perchen gŵr meddw a llawer o blant, yr hon a genir ar Neithiwr ac Echnos. 

1.

Rwyf finne yn gwrando’r swnio ers ennyd,

Ti a’m rhwystrest heddiw i hel ’y mywyd;

Braidd na thrawn-i di yn dy dalcen,

Gweiddi am lwydfab mae’r hen ledfen;

Erioed ni ddysgest ti mo’r gweithio,

Cerdd ac edrych at gorddi a godro,

Rhag diogi dy lwytho’n helaethach;

Mo’r deunaw oed tan nos yfory,
A glywch chwi’r geran mae hi am garu?

Ti gei gen-i ganu fo amgenach.

2.

Ie, gweiddi am ŵr, yn hŵr annhirion,

O! na bai gywilydd ar dy galon;

Ni feder hon, rwy’n dwedyd ichwi,

Braidd fel dynes wisgo amdani;

Er hynny gweiddi (fel y gwyddoch)
Am eiddo closyn fel y clywsoch;

Pa fodd y gwrandawsoch chwi’r deisen?

Rhyw ysfa redodd er dy rwydo

A balchder hefyd sydd yn rhwyfo,

Hynny sy’n pigo pob hogen.

3.

Ond gwrando, ’ngeneth, fy nghynghorion

Cyn mynd dy glunie yn fone feinion;

Mi syrthies yn y pwll fy hunan

Ac yn ’y myw ni chodwn allan;

Nid ydyw gwŷr ond sothach ddiffeth,

Cers anniben, cors anobeth;

Gwae’r eneth trwy’r daleth a’u dilyn;

Os trewi dithe wrth lafn anghynnes

Rhaid ceisio crud yn gynt na choges,

Ni weli byth fantes i’th fontin.

4.

Ar ôl cael gŵr a dechre hyswïeth,

Os bydd gennyt beth cynhysgeth,

Rhaid chwalu’r rheini gynta’ galler:

Peth am gwpwrdd, peth am dreser,

Peth am radell, peth am grochon,

Peth am ddillad gwely gwaelion,

A hynny hanner digon trwy degwch;

Bydd eisie stolion a chadeirie

A rhaw fawn a haearn clytie

Cyn bod wrth eich bodde, gwybyddwch.

5.

Pan gynta’ chwaloch chwi’r holl arian

“Wawch!” medd plentyn bach yn fuan;

Bydd rhaid cael gwraig i drin ei arffed

A chwi yn y gwely yn gweiddi’n galed;

Dyma ddechre’r mawr anffortun,

Cwyno’r gnofa ar ôl i gnefyn

Mor addfwyn eich estyn o’ch eiste;

Oeri o’u cyrre bydd y cariad

Pan welon’ blentyn bach yn dwad,

Fe’u clywir nhw yn siarad yn syre.

6.

Pan ddelo dau neu dri ohonyn’

Rwy’n siŵr y megi di’r cryd melyn,

A’r ymgrafu a gei di yn arw

Wrth eiste yn llwydedd hyd y lludw;

Bydd ynte yn cadw sŵn a dwndwr

Gyda gwraig i ryw dafarnwr,

Gwedi llyncu cryn bentwr o beintie;

A thithe yn myned yn un swbach

Mewn dwy facsien a hen glocsiach

Gan ddweud, “Mae’n dda edrych a ddaw adre’”.

7.

Os adre’ daw fe fydd gan drenged

( phetai pry’ llwyd neu ffured;

Rhoddi bocs i’r wraig i gychwyn

Ac yno pwt (’i droed i’r plentyn;

Mynd i’r cwpwrdd, gweled llymdra

O eisie ’menyn a chaws o’r mwyna’,

Fe fydd eisie bara yn syberwach;

Nid dyna’r munud y geirie mwynion,

Y gown ystamp fydd cleisie duon

Dan lymion a llwydion ddilladach.

8.

Bydd rhywyr fynd y bore Dduwllun

I hel dy fywyd, a’th dri phlentyn:

Un ar gefn ac un mewn breichie

A’r llall yn geran ar eich ole,

A gwraig y dafarn hithe yn yfed

Y te o fesul y chwe chwpaned

(’r arian a waried mor wirion;

A dyna gei di ar ôl priodi;

On’d ydyw gresyn pam nad ymgroesi?

Ni weli fawr ddaioni o oferddynion.

Cerdd neu Atteb Cymydoges tylawd oedd yn perchen Gŵr meddw, a llawer o Blant: Yr hon a genir ar, Neithiwr ag Echnos. 

1.

Yr wy finne yn gwrando’r swnnio erys ennyd,

Ti am rhwŷstrest heddyw i hel y mywyd,

Braidd na thrawn i di yn dy dalcen,

Gweiddi am lwŷdfab mae’r hên ledfen:

Erioed ni ddysgest i mor gweithio,

Cerdd ag edrych at gorddi a godro,

Rhag diogi dy lwŷtho’n helaethach,

Mor daunaw oed tan nô y foru,

A glowch i’r geran, mae hi am garu,

Ti gei gân i ganu fo amgenach.

2.

Ie, gweiddi am ŵr, yn hŵr anhirion,

O na bae gwilydd ar dy galon;

Ni feder hon, ’rwi’n dweudyd ichwi,

Braidd fel dynes wisgo am dani:

Er hynny gweiddi fel y gwŷddoch,

Am eiddo closyn fel y clowsoch,

Pa fodd y gwrandawsoch i’r deisen,

Rhyw ysfa redodd er dy rwŷdo,

A balchder hefyd sydd yn rhwŷfo,

Hynny sy’n pigo pôb hogen.

3.

Ond gwrando ngeneth fy nghynghorion,

Cyn fynd dy glunie yn fone feinion,

Mi syrthias yn y pwll fy hunan,

Ac yn y myw ni chodwn allan:

Nid ydiw gwyr ond sothach ddiffeth,

Cers aniben, cors anobeth,

Gwae’r eneth trwy’r daleth ai dilin;

Os trewi dithe wrth lefn anghynnes,

Rhaid ceisio cryd yn gynt na choges,

Ni weli byth fantes i’th fontin.

4.

Ar ôl cael gŵr a dechre yswieth,

Os bydd gennyt beth cynnysgeth,

Rhaid chwalu y rheini gynta galler,

Peth am gwpwrdd, peth am dreser,

Peth am radell, peth am grochon,

Peth am ddillad gwelu gwaelion,

A hynny hanner digon trwy degwch;

Bydd eisiau stolion a chadeirie,

A rhaw fawn, a haearn clytiau,

Cyn bod wrth eich bodde, gwŷbyddwch.

5.

Pan gynta chwaloch i’r holl arian,

Wawch medd plentyn bach yn fuan,

Bydd rhaid cael gwraig i drîn ei arphed,

A chwi yn y gwelu’n gweiddi’n galed:

Dyma ddechre’r mawr anffortun,

Cwŷno’r gnofa ar ôl i gnefyn,

Mor addfwyn eich ystyn o’ch eiste;

Oeri oi cyrrau bydd y cariad,

Pan welon blentyn bach yn dwad,

Fe’i clywir nhw’n siarad yn syre.

6.

Pan ddelo dau neu dri o honun,

Yr wi’n siwr y megi di’r crŷd melyn,

A’r ymgrafu a gei di’n arw,

Wrth eiste’n llwŷdedd hyd y lludw:

Bydd ynte’n cadw sŵn a dwndwr,

Gyda gwraig i ryw dafarnwr,

Gwedi llyngcu crynn bentwr o beintie;

A thithe’n myned yn un swbach,

Mewn dwy faxien a hên gloxiach,

Gan ddweud mae’n dda edrych a ddaw adre.

7.

Os adre daw, fo fydd gan drenged

A phydae pry’ lloyd neu phured,

Rhoddi box i’r wraig i gochwyn,

Ag yno pwtt a’i droed i’r plentyn,
Mynd i’r cwpwrdd, gweled llymdra,

O eisiau menyn a chaws o’r mwyna,

Fe fydd eisiau bara’n syberwach;

Nid dyna’r munud y geiriau mwŷnion,

Y gown ystamp fydd cleisiau duon,

Dan lymmion a llwŷdion ddilladach.

8.

Bydd rhywyr fynd y bore Dduwllun

I hel dy fywyd, a’th dri phlentyn,

Un ar gefn, ag un mewn breichie,

A’r llall yn geran a’r eich ole;

A gwraig y dafarn hithe yn yfed

Y Tea o fesul y chwe chwpaned,

A’r arian a waried mor wirion;

A dyna gei di ar ôl priodi,

Ond ydiw gresyn pam na ymgroesi,

Ni weli fawr dd’ioni o ofer ddynion.

Hugh Jones, o Langwm, a’i cant

Y testun

Argraffwyd yng Nghaer gan Thomas Huxley (fl. 1765–88). Nid oes dyddiad ar yr wynebddalen. 
Ffynhonnell arall

Bangor 4 (25):  Argraffwyd yng Nghaer gan Thomas Huxley (fl. 1765–88). Ysgrifennwyd y dyddiad 1775 mewn llaw ar yr wynebddalen. Y mae’r faled yn ddienw yn y llyfryn hwn.
